
2024/02/21eko prentsa-oharra 
   

ESTABLEZIMENDU TURISTIKO HARTZAILEEN INKESTA. Hotelak. 2024ko urtarrila 
 

Sarrerak % 3,0 eta gaualdiak % 3,4 gehitu ziren Euskal 
AEko hotel-establezimenduetan 2024ko urtarrilean  

 
Atzerritar jatorriko sarrerak %10,5 hazi dira, eta haien gaualdiak %15,2 
 
2024ko urtarrilean, Euskal AEko hotel-establezimenduetako sarrerak %3,0 hazi dira, eta gaualdiak 
%3,4, urte arteko baliotan, Eustaten datuen arabera. 197.170 sarrera erregistratu dira eta guztira 
365.844 gaualdi izan dira. 
 
Sarreren %33,5 eta gaualdien %36,0 atzerritar jatorrikoak izan dira, atzerriko jatorriko sarreren 
kasuan %10,5eko igoera eta gaualdien kasuan %15,2koa izan ondoren. 
 

 
 

Araban 29.671 sarrera eta 61.348 gaualdi erregistratu dira, aurreko urteko urtarrilean baino %5,5 
eta %8,1 gehiago. Gipuzkoan 81.910 sarrera erregistratu dira 2024ko urtarrilean, 2023ko urtarrilean 
baino %9,5 gehiago, eta, ondorioz, 149.303 gaualdi izan dira, aurreko urteko hil berean baino %11,0 
gehiago. Bizkaian, aldiz, sarrerak %3,3 jaitsi dira eta gaualdiak %4,6, 85.589 sarrerekin eta 155.193 
gaualdirekin, 2023ko urtarrilaren ostean, non sarrerak eta gaualdiak %60tik gora hazi ziren. 
 
Hiriburuka, sarreren kopuruak %5,8 egin du gora Gasteizen eta %12,1 Donostian; Bilbon, berriz, 
%3,6 egin du behera. Ostatu-gauen kopuruak, aurreko urteko urtarrilaren aldean, %10,4 egin du 
gora Gasteizen eta % 14,4 Donostian. Bilbon, berriz, % 4,0 jaitsi da 

EUSKAL  ESTATISTIKA  ERAKUNDEA 
INSTITUTO VASCO DE ESTADÍSTICA 

Euskal AEko hotel-establezimenduetako batez besteko egonaldia 1,86 egunekoa izan da 2024ko 
urtarrilean, aurreko urteko hil berean baino zertxobait handiagoa (1,85 egun). Batez besteko 
egonaldia bidaiariek gaua igarotzen duten establezimenduetan batez beste ematen duten egun-
kopuruari dagokio, eta ez Euskal AEko egonaldi osoaren iraupenari. 
 

 
 

Euskal Autonomia Erkidegoan, oro har, betetze-maila %38,5ekoa izan da 2024ko urtarrilean, plazen 
arabera neurtuta, eta %48,1ekoa logelen arabera neurtuta. 2023ko urtarrilaren aldean, igoera 
ehuneko 1,3 eta 2,4 puntukoa izan da, hurrenez hurren. 
 
Eguneko batez besteko tarifa 75,74 eurokoa izan da 2024ko urtarrilean Euskal AEn, ostatu-
erregimeneko edo ADR erregimeneko gela bikoitz bati aplikatuta, hau da, %3,9 igo da aurreko urteko 
urtarrilaren aldean. ADRa Bizkaian kokatu da 80,41 eurotan, Gipuzkoan 76,39 eurotan eta Araban 
61,45 eurotan. Kapitalen arabera, ADRrako lortutako balioak hauek izan dira: 86,84 euro Bilbon, 
84,51 euro Donostian eta 58,54 euro Gasteizen. 
 
Euskal AEko hotel-establezimenduen RevPar edo gela eskuragarriko batez besteko diru-sarrerak 
36,45 euro izan dira 2024ko urtarrilean, aurreko urteko hil berean baino %9,3 gehiago.  

 
INFORMAZIO-OHARRA 
 
2024ko urtarrileko hotelen ETHaren erantzun-tasa %94,9koa izan da. Eustatek eskerrak eman 
dizkie inkesta honetan parte hartu duten establezimendu guztiei. 
 
 
Euskal AEko turismoko datu-esploratzailea. Hotel-establezimenduak 
 
 
Informazio gehiago: 
Eustat - Euskal Estatistika Erakundea / Instituto Vasco de Estadística  
C/ Donostia-San Sebastián, 1  01010 Vitoria-Gasteiz 
Prentsa-zerbitzua: servicioprensa@eustat.eus Tlf: 945 01 75 62  

https://es.eustat.eus/explorador_datos_turismo_euskadi_hoteles.html?utm_source=pdf&utm_medium=notaprensa&utm_campaign=etr_powerbi_c
mailto:servicioprensa@eustat.eus

